
Annotatsiya:Ushbu maqolada takroriy ekin sifatida ekilgan mahalliy va xorijiy soya 

navlarining barglaridagi transpiratsiya ko‘rsatkichlarining o‘rganish natijalari qayd etilgan.  

Tayanch so‘zlar- soya, takroriy ekin, suv, dukkaklash, transpiratsiya. 

Аннотация: В статье приведены результаты исследования показателей 

транспирации в листьях зарубежных и отечественных сортов сои, высаженных в 

качестве повторной культуры.  

Ключевые слова - соя, повторной культуры, вода, бобовая, транспирация. 

Abstract: In this article, the results of the study of transpiration indicators in the 

leaves of domestic and foreign soybean varieties planted as a repeated crop are recorded.  

Key words - soybean, repeated cropping, water, legume, transpiration 

 

Respublikamizda g‘alla-don ekinlari maydonlarining ko‘paytirilishi g‘alladan 

bo‘shagan maydonlarga keng miqyosda takroriy ekinlar yetishtirishga zamin yaratadi. 

Yurtimizning sug‘oriladigan maydonlarida suv yetarli bo‘lgan sharoitda takroriy ekinlar 

yetishtirib, mo‘l hosil olish imkoniyati mavjud. Xususan, mamlakatimizda issiq va iliq 

haroratli kunlar 220-260 kunni, bulutsiz haroratli kunlar 5-6 oyni tashkil etadi, quyosh nuri 

esa yiliga 2500-3000 soatga yetadi. Kuzgi boshoqli don hosili yig‘ishtirib olingandan so‘ng, 

dala kechi bilan 20 iyundan 1 noyabrga qadar bo‘sh qolib, yerning umri bekorga o‘tishi 

mumkin. [5; 22-25-b]. 

Soya-dunyoda yetishtiriladigan eng muhim moyli ekin hisoblanib, jahonda moyli 

urugʻlar ishlab chiqarishining 56% ni tashkil qiladi. Hozirgi vaqtda butun dunyo bo‘ylab 

90,5 million gektar maydonda soya yetishtiriladi va umumiy ishlab chiqarish 220 million  

tonnani tashkil qiladi [3; 56-85-b]. 

Mamlakatimizda kuzgi boshoqli don ekinlari yig‘ishtirib olinganidan keyin, ularning 

o‘rniga takroriy ekinlar yetishtirish uchun ajoyib imkoniyatlar mavjud. Aytaylik, boshoqli 

don ekinlari 15–20 iyun muddat oralig‘ida yig‘ishtirib olinsa, undan keyin to‘rt oy, ya’ni 

120–130 kun issiq haroratli kunlar davom etadi. Shu oylar mobaynida 1600–1800°С foydali 

harorat yig‘indisini zaminimiz qabul qiladi. Bu esa respublikamizda kuzgi boshoqli don 

ekinlaridan keyin takroriy ekinlar ekish orqali bo‘sh qolgan yerlardan unumli foydalanib 

hosil olish imkoniyatini beradi [2; 31-33-b.]. 

https://uz.wikipedia.org/wiki/Sug%CA%BBorish
mailto:xojamkulovayulduzoy@gmail.com

Transpiratsiya muhim fiziologik jarayonlardan biri bo‘lib, o‘sadigan o‘simliklarning suv 

almashinuvini o‘rganishda muhim hisoblanadi. O‘simliklar tomonidan qabul qilingan suvning 

asosiy qismi transpiratsiya tufayli bug‘latiladi. Transpiratsiya jadalligining yuqori bo‘lishi 

o‘simliklar tanasida suv balansining buzilishiga va suv tanqisligining oshishiga sabab bo‘ladi. 

[6;223-b.]. 

Ma’lumki, o‘simliklarni suv bilan ta’minlash faolligi transpiratsiya jadalligi bilan uzviy 

bog‘liq. Transpiratsiya jadalligi bargdagi og‘izchalar soniga, ularning joylashishiga, 

epidermisning tuzilishiga, o‘tkazuvchi sistemaning rivojlanish darajasiga, hujayra shirasining 

osmotik bosimiga, protoplazmaning suvga to‘yinganligiga, yorug‘lik kuchiga, haroratga, havo 

namligiga, shamolga, tuproq tarkibidagi azot va boshqa oziq elementlarning miqdoriga bog‘liq 

[4;27-b.].  

1-jadval 

Samarqand viloyati sharoitida soya navlari o‘simlik barglaridagi transpiratsiya 

ko‘rsatkichlari(mg/g.soat) 

 

 

 

Tajribalarimiz Samarqand viloyati xududida olib borildi. Tadqiqot ob’yekti sifatida 

Rossiya seleksiyasinig Selekta-201 navi nazorat sifatida, Krosnodar seleksiyasining Sparta navi, 

Qozog‘iston seleksiyasining Nena, mahalliy navlardan Ustoz-MMAn-60, Oyjamol, To‘maris-

MMAn-60 navlari takroriy ekin sifatida ekib o‘rganildi. Transpirasiya jadalligi A.A.Ivanov 

uslubi [1;28-b.] bo‘yicha bajarildi. 

Tajriba yillari davomida mahalliy va xorijiy soya navlarining barglardagi transpiratsiya 

 Mahalliy va xorijiy 

soya navlari 
2020 2021 2022 

Maysalash bosqichi 

1 Selekta-201 185,3±5,5 163,7±6,2 177,7±6,4 

2 Sparta 171,3±12,3 152,6±6,6 163,6±5,3 

3 Nena 172±8,9 156,4±6,3 166,4±6,1 

4 Oyjamol 236±6,4 216,2±5,6 224,3±4,3 

5 Ustoz-MMAn-60 220±4,7 205,8±3,9 215,9±4,8 

6 To‘maris-MMAn-60 152,7±12 140,9±7 145,7±6,7 

G‘unchalash bosqichi 

1 Selekta-201 357±11,9 331±5,2 343±4,8 

2 Sparta 365,5±7,6 359,2±7,2 361,1±6,9 

3 Nena 267,2±4,5 236,5±3,3 256,4±3,9 

4 Oyjamol 427,2±5,4 390,8±8,6 4156,±7,3 

5 Ustoz-MMAn-60   254,1±6,1 224,5±9,2 242,3±7,1 

6 To‘maris-MMAn-60   351,3±16,2 321,6±10,9 342,5±8,5 

Gullash bosqichi 

1 Selekta-201 473,4±9,6 469,1 ±9,5 471,3 ±8,9 

2 Sparta 586,3±5,3 594,7±10,4 592,5±9,2 

3 Nena 611,9±10,7 560,2±8,8 589,1±8,3 

4 Oyjamol 607,2±8,7 572,2±9,8 592,1±7,9 

5 Ustoz-MMAn-60 693,1±8,3 654,8±11,1 674,6±9,5 

6 To‘maris-MMAn-60 471,7±7,8 473,2±7,87 472,1±6,8 

Dukkaklash bosqichi 

1 Selekta-201 127,27±5,39 103,6±6,93 117,22±5,45 

2 Sparta 350,3±10,33 319,96±13,48 356,5±11,21 

3 Nena 315,04±2,75 284,71±3,22 325,5±3,65 

4 Oyjamol 314,81±12,11 284,47±10,58 324,7±9,11 

5 Ustoz-MMAn-60 397,31±10,06 370,31±10.61 387,23±9,51 

6 To‘maris-MMAn-60 323,72±13,5 293,72±16,21 321,68±13,8 

jadalligi maysalash, g‘unchalash, gullash, dukkaklash davrlarida o‘rganildi.  

Bunda Samarqand viloyatida 2020 yil dala tajriba sharoitida xorijiy va mahalliy soya 

navlarining barglaridagi transpiratsiya jadalligi o‘simlik vegetatsiyasining maysalash davrida 

mahalliy Oyjamol navida eng yuqori ko‘rsatkichda (236±6,4 mg/g.soat) bo‘lsa, To‘maris-

MMAn-60 navida esa eng past ko‘rsatkichda (152,7±12 mg/g.soat) ekanligi qayd etildi (3.13-

jadvalga qarang). Soya navlarining g‘unchalash bosqichidagi eng yuqori ko‘rsatkich mahalliy 

navlardan Oyjamol navida (427,2±5,4 mg/g.soat), past ko‘rsatkich esa Ustoz-MMAn-60 navida 

(254,1±6,1 mg/g.soat) ekanligi qayd etildi. Soya navlarining gullash bosqichida eng yuqori 

ko‘rsatkichda Ustoz-MMAn-60 navining barglaridagi transpiratsiya jadalligi (mos ravishda 

693,1±8,3 mg/g.soat), eng past ko‘rsatkichda esa nazorat Selekta-201 va mahalliy To‘maris-

MMAn-60 navlarida (mos ravishda 473,4±9,6 mg/g.soat va 471,7±7,8 mg/g.soat) aniqlandi. 

Samarqand viloyatining dala tajriba sharoitida dukkaklash bosqichida eng yuqori ko‘rsatkich 

mahalliy Ustoz-MMAn-60 navida (397,31±10,06 mg/g.soat), eng past ko‘rsatkich esa nazorat 

Selekta-201 navida (127,27±5,39 mg/g.soat) qayd etildi Bu vegetatsiya davrida soya navlarining 

o‘simlik barglarida transpiratsiya xususiyati genotipga xos darajada turli ko‘rsatkichlarda 

namoyon bo‘ldi. 2021 yilda barglaridagi transpiratsiya jadalligi maysalash davrida nazoratga 

nisbatan mahalliy Oyjamol navida eng yuqori ko‘rsatkichda (216,2±5,6 mg/g.soat), To‘maris-

MMAn-60 navida esa past ko‘rsatkichda (140,9±13 mg/g.soat) ekanligi aniqlandi . 

Tajribadagi soya navlarining g‘unchalash bosqichida nazorat variantiga nisbatan eng 

yuqori ko‘rsatkich mahalliy Oyjamol navida (390,8±8,6 mg/g.soat), eng past ko‘rsatkich esa 

Ustoz-MMAn-60 navida (224,5±9,2 mg/g.soat) qayd etildi. Soya navlarining gullash bosqichida 

nazoratga nisbatan eng yuqori ko‘rsatkich Ustoz-MMAn-60 navining barglaridagi transpiratsiya 

jadalligi (654,8±11,1 mg/g.soat), eng past ko‘rsatkich esa To‘maris-MMAn-60 navlarida 

(473,2±7,7 mg/g.soat) aniqlandi. Samarqand viloyatining dala tajriba sharoitida dukkaklash 

bosqichida eng yuqori ko‘rsatkich Ustoz-MMAn-60 navida (370,31±10,06 mg/g.soat), eng past 

ko‘rsatkich esa nazorat Selekta-201 navida (103,6±6,93 mg/g.soat) qayd etildi. Bu vegetatsiya 

davrida soya navlarining o‘simlik barglaridagi transpiratsiya xususiyati genotipga xos darajada 

turli ko‘rsatkichlarda namoyon bo‘ldi. 

